
GOUVÈNÈ CUOMO ANONSE SIKSÈ DEVLOPMAN REJYONAL DIRAB AK 

KONFERANS GOUVÈNANS KOLABORATIF NAN NORTH COUNTRY 
 

Espesyalis Devlopman Kominotè, Otorite Ofisyèl Lokal ansanm avèk Lidè Biznis 
yo ap pataje strateji Kwasans Ekonomik nan North Country 

 
Manyèl Entèaktif pou Gouvènman Lokal ak ONG yo kòm yon Resous Miltisèvis 

pou Pwogram ak Sibvansyon Eta yo – Ki Disponib nan http://www.ny.gov/growth 

 
 
Jodi a, Gouvènè Andrew M. Cuomo te anonse siksè katriyèm konferans sou dirabilite 
rejyonal eta a, ki reyini plis pase 330 espesyalis nan devlopman kominotè yo, fonksyonè 
eli lokal ak dirijan biznis yo ansanm pou yo pataje siksè estrateji kwasans ekonomik yo 
nan North Country. Konferans lan fè pati yon efò pou ranfòse konesans sou resous ki 
disponib nan tout eta a pou gouvènman lokal ak òganizasyon san bi likratif yo pou ede 
yo kreye kominote ki dirab atravè New York. Gouvènè Adjwen Kathy Hochul te anime 
konferans lan nan Lake Placid, kote li te mete aksan sou yon manyèl k ap sèvi kòm yon 
resous miltisèvis pou sibvansyon Eta yo – nan bay kontèks ak lyen sitwèb yo ki mennen 
nan lis konplè ki gen plis pase 100 pwogram finansman inovatè ladan. 
 
Gouvènè Cuomo te di: “Kelkeswa atravè travay Konsil Devlpman Rejyonal Ekonomik 
(Regional Economic Development Council) lan oswa efò n ap fè pou nou agrandi 
endistry touris New York la, administrasyon sa a pase sis ane ki sot pase yo y ap travay 
san pran souf pou ede relanse kwasans ekonomik nan North Country. Lè nou rasanble 
lidè kominote biznis ak lokal yo, avèk tout nivo gouvènman ansanm pou kreye 
patenarya entèsektoryèl, nou ap ajoute sou siksè ki fèt deja yo pou ede rejyon an 
kontinye devlope plan alontèm pou kwasans dirab.” 
 
Gouvènè Adjwen Kathy Hochul te di: “Gouvènè Cuomo te pwouve envestisman ak 
kolaborasyon estratejik odela fwontyè tradisyonèl yo ka etabli nouvo règ jwèt pou rejyon 
an epi nou ka wè egzanp konsa tout kote nou pase nan North Country. Sou lidèchip 
Gouvènè nou an, n ap envesti pi plis pou n kreye epi pwoteje travay, relanse kwasans 
nan nouvo endistri yo ak ranfòse kominote riral nou yo epi rezilta jodi a yo enkontestab. 
 
Konferans Devlopman Dirab ak Gouvènans Kolaboratif lan (Sustainable Development & 
Collaborative Governance Conference) fonde sou konferans Andrew Cuomo te fè an 
1999 la lè li te Sekretè Lojman ak Devlopman Iben an, ki te titre “Konble Fose a: Fè 
Rejyon yo Travay pou Tout Moun: Fasone Ajanda Federal la” (Bridging the Divide: 
Making Regions Work for Everyone: Shaping the Federal Agenda), ki te envite 

espesyalis yo ak akademisyen nan reyamenajman rejyonal, kwasans entèlijant, 
reyamenajman zòn iben yo pou prezante lide yo, tout swit apre sa a, te gen yon 
diskisyon jeneral ant divès gwoup ki konsène yo. 
 
Sou lidèchip Gouvènè Cuomo a, Eta New York ap bay priyorite a kolaborasyon 
kolateral ant ajans eta yo, gouvènman lokal yo, ak patnè kominotè yo pou pwodwi 
enpak kolektif maksimòm atravè jefò yo. Western New York se prensipal ekzanp 
apwòch sa ki kòmanse depi nan baz, ki te montre reyisit li atravè Konsèy Devlopman 
Ekonomik Rejyonal yo. 
 
Jiska dat, Eta New York te envesti plis pase $2.286 milya nan North Country pou ede fè 
avanse objektif rejyon an. Nan moman sa, to chomaj nan North Country an te bese nan 
fason ki enpòtan – soti nan 8.7 pousan nan mwa dawout 2010 pou pase a 5.1 pousan 
pandan menm peryòd la ane sa.  
 
Nan konferans gouvènans kolaborativ la, konferansye ak tablewond yo te egzamine etid 
de ka yo, fè echanj sou meyè pratik yo epi diskite egzanp sou fason Eta New York ap 
kontinye sèvi kòm yon patnè nan kreyasyon kominote dirab epi entegre epi ranfòse efò 
devlopman ekonomik k ap ogmante yo. De ekspè devlopman dirab te fè diskou ki 
enpòtan:  
 

 Mike Richter, Prezidan Brightcore Energy, Fondatè Healthy Planet Partners, 
Ansyen All-Star NHL epi twa fwa Olenmpyen.  
 

 Quentin Wheeler, Prezidan Inivèsite SUNY pou Syans Anviwònmantal ak 
Forestye (SUNY College of Environmental Science and Forestry).  

 
 
Patisipan yo enkli fonksyonè eli lokal yo, planifikatè, ekspè devlopman ekonomik, 
defansè lojman yo ak plis ankò. Konferans lan te mete aksan sou angajman Gouvènè 
Cuomo pou transpò piblik ak transpò ki oryante vè devlopman, ansanm avèk pwojè ak 
envestisman nan Long Island pou rebati pi byen ak pi solid apre gwo tanpèt Sandy.  
 
Gouvènè Andrew M. Cuomo jodia te anonse ke senk kominote nan North Country ap 
rese vwa preske $231,000 nan sibvansyon “Kwasans Entelijan” (“Smart Growth”) atravè 
Fon Pwoteksyon Anvi wonman Eta New York. Yo te bay sibvansyon sa yo nan 
minisipalite Adirondack yo e òganizasyon a bi non likratif yo ap sipòte pwojè yo ki santre 
sou aspè enpòtan nan pwogram Kwasans Entelijan eta tan kou revitalizasyon seksyon 
riral, kwasans ekonomik ak pwoteksyon anviwonmantal.  
 
Lòt pwogram dirabilite ak devlopman ki te kòmanse oubyen refòme pandan sis dènye 
ane yo sou gouvènman Gouvènè Cuomo yo genyen ladan yo:  
 

 Plan Dirabilite Rejyonal Ki Pi Pwòp, Pi Vèt 
 

 Konsèy Devlopman Ekonomik Rejyonal yo 



 

 Lwa sou Bank Fonsye pou konvèti pwopriyete ki vid yo 
 

 Lejislasyon pou konbat pwopriyete abandone yo 
 

 Konplete inisyativ konsepsyon Wout yo 
 

 Inisyativ Revitalizasyon Pati Nò Eta a 
 

 Prezèvasyon Tèren Fèm Hudson Valley yo ak 
 

 Endistri Agrikòl Tyè Rejyon Sid lan 
 

 Pwogram Amelyorasyon yo 
 

 Kominote ki itilize Enèji Pwòp 
 

 Refòm Devlopman Brownfield 
 

 Prezèvasyon Istorik Kredi Enpo 
 

 Sibvansyon Kominote ki gen Pwodiktivite Dirab yo 
 

 Lwa Rezistans ak Risk Kominote an 

 
 
Mike Richter, ki se Prezidan Brightcore Energy, Fondatè Healthy Planet Partners 
epi Ansyen All-Star NHL, te deklare, “Dirabilite enpòtan anpil pou non sèlman pwoteje 
prezan nou, men tou pou prezève fiti nou, epi gras a gwo lidèchip nan Albany, New 
York te vin tounen yon modèl nasyonal pou reyalize politik kwasans dirab. Antan ke 
moun ki nan biznis, mwen kapab di ou ke li vin pi fasil pou fè biznis nan New York gras 
a lidèchip sa. Si lòt 49 eta yo kapab mete yo an liy epi fè sa tou menm jan y’ap fè sa 
nan New York, Amerik t’ap byen sou wout li pou vin yon lidè mondyal nan kwasans 
dirab.” 
 
Quentin Wheeler, ki Prezidan ESF SUNY an, te deklare, “Dirabilite rete nan kè 
misyon nou an nan Inivèsite SUNY pou Syans Anviwònmantal ak Forestye. Angajman 
Gouvènè Cuomo nan dirabilite a li klè nan konferans sa pliske divès gwoup nan pati 
prenant yo te rasanble ansanm sou yon pwoblèm komen. New York pa sèlman pale de 
dirabilite; nou aktyèlman fè li reyalize nan kominote yo atravè Eta a.” 
 
Senatè Betty Little te deklare, “Fòs ekonomi nou an depann sou fòs moun nou yo. 
Nan travay ansanm ak Gouvènè Cuomo, nou ap envesti nan fòs rejyonal North Country 
yo pou elaji endistri kle yo epi ranfòse kwasans ekonomik lan. Konferans sa te ekspoze 
lide inovatif yo ki kounye a ap atire deplizanpli biznis nan rejyon nou an, menm jan ak 
pwopozisyon enteresan yo ki pral konstwi yon avni ekonomik ki pi briyan ankò.” 



 
Dan Stec, ki se Manm Asanble, te deklare, “Ansanm, nou ap konstwi yon fiti ki briyan, 
ki dirab pou tout moun. Ak deplizanpli nouvo pòs travay ak biznis, revitalizasyon 
ekonomik North Country an te transfòme rejyon an. Konferans sa rasanble ansanm lidè 
yo ki ap dirije transfòmasyon sa, epi asire kwasans dirab pou jenerasyon k’ap vini yo. 
Politik inovatif Gouvènè Cuomo yo ki fokis sou plan rejyonal, yo ap ranfòse ekonomi an 
epi bay nouvèl opòtinite nan kominote yo atravè North Country ak atravè tout vil New 
York.” 

